
Ак мӗнле эп пысӑккӑ! 

 

Ирхине ир вӑранатӑп, 

Хӑвӑрт-хӑвӑрт тумланатӑп, 

Аттепе пӗрле тухатӑп, 

Физзарядка эп тӑватӑп, 

Музыка янранӑ майӑн  

Атте утать сулӑмлӑн. 

Эп унран тӑрса юлма-и? 

 – Ярса пусӑп ҫӑмӑллӑн. 

Хам сывлатӑп вӑрӑммӑн,  

Сарӑлать ман кӑкӑрӑм.  

Ак мӗнле эп пысӑккӑ! 

Эп, анне ӗҫе кайсассӑн,  

Пÿлӗмре йӑлт пуҫтаратӑп:  

Чашӑк-тирӗке хавассӑн  

ӑшӑ шывпала ҫӑватӑп, 

Сакка шӑлса тасатса, 

Кавир тухса силлетӗп.  

Унтан ҫӑкӑр тураса,  

Чӑх-чӗпсене чӗнетӗп.  

Хӑвалатӑп автанне –  

Вӑл ан сӑхтӑр чӗпсене.  

Ак мӗнле эп пысӑккӑ! 

Каҫхине, апат ҫаксассӑн,  

Пахчаран пултран тататӑп. 

Пултӑран шӑрши тухсассӑн,  

Эпӗ питӗ юрататӑп. 

Шурӑ сӗт кӑштах ярсассӑн, 

Ҫӑмарта та лӑкасан, 



Ытларах хӑйма  юрсассӑн,  

Яшка пулать пит аван.  

Ҫинӗ чух эп шавламастӑп,  

Янах тӑрӑх та тӑкмастӑп. 

Ак мӗнле эп пысӑккӑ! 

